
   
 

25. januar 2019 

 

Inatsisartut Suleriaasianni § 37 imm. 1 naapertorlugu Naalakkersuisunut apeqqutit imaattut 

matumuuna saqqummiuppakka: 

 

Naalakkersuisunut apeqqutit: 

 

1.  Anaanap naartunerminut atatillugu sulinngiffeqartarnerata sapaatip akunnerinik marlunnik 

sivistornissaa qanoq akeqassava? 

 

2.  Naalakkersuisut naapertuuttutut isiginerlugu, ernivissatut naatsorsuutigisaq sioqqullugu 

sulinngiffeqalertarneq aatsaat aallartittarmat piffissaq eqqorlugu erninerup kingorna sulinngiffeqarneq 

aallartereeraangat  (uge 37+01)? 

(Inatsisartunut ilaasortaq Randi Vestergaard Evaldsen, Demokraatit) 

 

Tunngavilersuut 

UKA2018-mi ataatsimiinnermi Inatsisartut innuttaasut nukarlersaasa atugaat pitsaanerulersinniarlugit 

alloriarput - tassa Naalakkersuisut peqquneqarmata erninerup kingorna angajoqqaat sulinngiffeqartarnerat 

sapaatip akunnerinik sisamanik sivitsussagaat.  

 

Tamanna aalajangerneq pingaarutilik nangillugu, tusarusuppara inuiaqatigiinnut qanoq 

aningaasartuutigissanersoq naartusup, angajoqqaat taamaasillunilu meeqqap  atugai suli annerusumik 

pitsanngorsarneqassagaluarpata. Ullumikkut pissutsit imaapput aatsaat arnaq 

sulinngiffeqarsinnaanngortarnera aallartittarluni erninissaq sapaatip akunnerinik marlunnik sioqqullugu, 

peqataanillu nalunngilarput, piffissaq eqqorlugu erninissaq aatsaat ilaannikkut aallartissinnaasartoq 

erninissamut taggiinerup kingorna sapaatip akunneri pingasut tikillugit ingerlareeraangata. Taamaattumik 

tusarusuppara inuiaqatigiinnut qanoq akeqassanersoq, erninissap tungaanut sulinngiffeqartarneq sapaatip 

akunnernik marlunnik sivitsorneqartuuppat.  

 

Ullut sulliviit naliginnaasut qulit iluanni apeqqutinnut akissutit tigunissaannut qilanaarpunga.  

 

 

 

 

                                           
1 https://www.sundhed.dk/borger/patienthaandbogen/graviditet/sygdomme/foedsel/foedsel-

normal/  

